
Allakkatigut 10. april 2006-imeersutigut Inatsisartut Suleriaasianni § 36, imm. 1 

innersuussutigalugu makku Naalakkersuisunit nassuiaatigineqarnissaat qinnu-

tigaat: 

 

1. Sulisut suliamik malinnaanissaat pillugu Aaqqissuusseqqinnermi isu-

malioqatigiit isumaat Naalakkersuisut isumaqatigaat? Aap-ipuppat, 

o Tjenestemaninut suliamik kommunimut allamut malinnaa-

rusunngitsut qanoq kinguneqassava? 

o Tjenestemandit qulaani pineqartut nooqataarusunngitsut ukiu-

ni pingasuni sulisussaatitaanermi akissarsiat pissarsiarisassa-

vaat? 

o Allaanerussava kommunit atorfimmik allamik tulluartumik pe-

riarfissiisinnaanngippata? Assersuutigalugu kommunaldirek-

tørit ikilingaatsiassapput, taakkulu atorfimmik tulluartumik 

neqeroorfisissallugit periarfissaqanngingajappoq, tasisuaartup 

”atorfik tulluartup” isuma tasisuaartingaatsianngikkaanni – 

taamaalillunilu isumaarutissalluni. 

 

Sulisut suliaminnik malinnaanissaannik aaqqissuussaanermut ataatsimiititaliap 

isumaa Naalakkersuisut tunngaviatigut isumaqataaffigaat. 

 

Tjenestemandinut kommunimut allamut suliaminnik malinnaarusunngitsunut tunn-

gatillugu kommunimi atorfiup tjenestemandip nuuffigisaani isumaginissaanut atorfik 

naleqquttuunersoq nalilertariaqarpoq, takuuk tjenestemandit pillugit inatsimmi § 15, 

imm. 1. 

 

Tjenestemandi atorfimmut naleqquttumut nuunneqassappat atorfiup taassuma 

tigunissaanut tjenestemandi pisussaatitaavoq tamannalu tjenstemandiusup 

kissaatiginngippagu tjenestemandiusup atorfini nammineerluni atofigiunnaarniarta-

riaqarpaa. Taama pisoqartillugu tjenstemandiusoq ukiuni 3-ni suleqquneqarnissa-

mut piareersimatinneqartutut akissarsiaqartitaasinnaanngilaq. 

Akerlianilli tjenestemandiusoq atorfimmut maannamut atorfiusup avataaniittumut 

nuutsinneqassappat tamanna pisinnaavoq kattuffik isumaqatigiissuteqarfigalugu, 

takuuk tjenestemandit pillugit inatsimmi § 15, imm. 2. Taamatuttaaq pisoqartillugu 

atorfiup tigunissaanut tjenestemandiusoq pisussaassaaq tjenestemandiusorlu ator-

fimmut naleqquttumut allamut neqeroorfigineqarsinnaanngippat tjenestemandiusoq 

soraarsitaasariaqassaaq atorfiup atorunnaarsinneqarnera tunngavigalugu 

kingornalu ukiuni 3-ni suleqquneqarnissamut piareersimanermi akissarsiaqarsin-

naatitaalluni (tamanna tjenstemandinut misiliummik atorfeqartitanut atuutsinngilaq). 

Tjenestemandiusoq piareersimasussaatitaanerup naareernerani ukiut 10 sinner-

lugit soraarnerusut sulereersimappat tjenestemandiusoq pensioneqalivinnissamut 

piginnaatitaavoq tamatumalu kingunerisaanik soraarnerussutisiassat immikut ittut 

akilerneqartussaallutik (tjenestemandiusoq 60-inik ukioqalereersimanngippat). 

 

Taamaattorli tjenestemandiusup ayorfimmut naleqqutinngitsumut nuunnissaa pil-

lugu tjenestemandi ataasiakkaaq isumaqatigiissuteqarfigissallugu periarfissaqar-

poq. Taama pisoqartillugu pensioneqalernissamut tapiliummik tunniussisoqarsin-

naavoq allannguineq sioqqullugu tjenestemandiusoq taamaaqataanik akissarsi-

aqartussanngorlugu atorfik akissaatikinneruffiusoq pineqartillugu, takuuk tjeneste-

mandit pillugit inatsimmi § 56. 

 

2. Kommuninngortussani allannguinissanut atatillugit tjeneste-
mandinut atugassarititaasut pillugit ajornartorsiuteqalernissaq 
paasiniarlugu Naalakkersuisut tjenestemandit kattufii attaveqarfi-
gisimanerlugit? Aap-iuppat, 

o Tjenestemandit suliamut malinnaanissaannut pisus-
saatitaanerat pillugu naliliinersi tjenestemandit kat-
tuffiisa isumaqatigaasi? Naaggaappat, 

o Taama isummersimanissinnut suut tunngavi-
lersuutigaasigit? 

 

Tamanna pillugu Sulisoqarnermut Pisortaqarfiup Aningaasaqarnermut Pisortaqarfik 

apeqquteqarfigaa imatullu nalunaarfigineqarluni: 

 

1. Aaqqissussaanermut iluarsaqqiinissaq pillugu suliamut tunngatillugu 

Aaqqissuussaanermut Ataatsimiititaliaq kattuffimmut isumaqatiginninniar-

tussaatitaasumut saaffiginnissuteqarnikuunngilaq.  

 

2. Aningaasaqarnermut Pisortaqarfiup oqaatigaa Aningaasaqarnermut 

Pisortaqarfik KANUKOKA peqatigalugu ilaatigut aaqqissussaanerup ilu-

arsartuutseqqinnissaa pillugu ilaatigullu aqqissuusseqqinnerup sulisoqar-

nikkut kingunissai pillugit kattuffiit isumaqatiginninniarsinnaatitaasut ilisima-

titsissuteqarnissamut ataatsimiigiaqqussagai. Akileraartitsisarnerup qiti-

usunngortinnissaanut tunngatillugu Akileraartarnermut Pisortaqarfiup Anin-

gaasaqarnermut Pisortaqarfimmi Isumaqatigiissuserisarfik peqatigalugu 

kattuffinnik ilisimatitsissutaasumik ataatsimeeqateqarpoq aqutsisoqatigiillu 

pilersinneqarlutik ingerlarngalu pillugu suliassanik pilersaarusiortoqarluni. 

Akileraartarnerup qitiusunngortinnissaa aaqqissuusseqqinnerup ilagaa tas-

sungalu aallarnersaafittut isigineqartariaqarluni. Suliassaq tassunga assin-

gusoq atorniarneqarpoq aaqqissuusseqqinnissamut atatillugu.   . 

 

3. Naggataagut Isumaqatigiissuseriffiup oqaatigaa aaqqissuusseqqinnerup 

sulisoqarnikkut kingunissai pillugitmassakkut KANUKOKA’p Namminersor-

nerullutillu Oqartussat ataatsimut ilisimatitsissutissaat5 suliarineqartoq. 

Ataatsimut ilisimatitsissutissaq KANUKOKA’p siulersuisuinut Naalak-

kersuisunukllu saqqummiunneqarumaarpoq. 

 

 

3.Tjenestemandit amerlaqisut ilaqutaqarmata kommunimut allamut 

nuunnissaq pillugu aalajangernissaq tamakku aalajangernissaat ima-

annaassanngilaq. Tamakku pillugit Naalakkersuisut qanoq ilius-

samaarpat?  

 

Aaqqissuusseqqinneq massakkut aallarnersarneqaleruttorpoq sulilu aalajan-

giisoqavinnani. Taamaattumik Naalakkersuisut tjenestemandit ilaqutaasa ikiornis-

saannut erseqqissumik suli aalajangigaqanngillat. Taamaattorli ajornartorsiut 

Naalakkersuisut maluginiarpaat. 

. 

 

 

 

 

Ikinngutinnersumik inuulluaqqusillunga 

